
1 



2 

 

 

 

 

 

 

 

SCIENCEPROBLEMS.UZ 
 

IJTIMOIY-GUMANITAR FANLARNING 

DOLZARB MUAMMOLARI 
 

№ S/9 (5) – 2025  

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 

ACTUAL PROBLEMS OF HUMANITIES AND SOCIAL SCIENCES 

 
 

 

 

 

 

 

 

 

 

TOSHKENT-2025

 

  ISSN: 2181-1342 (Online) 

 Сайт: https://scienceproblems.uz 

 DOI: 10.47390/SPR1342V5SI9Y2025 
 

https://scienceproblems.uz/


3 

BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo oʻgʻli – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar boʻlimi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod Oʻktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
boʻyicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
boʻyicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
boʻyicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Joʻraboy – falsafa fanlari doktori, 

professor; 

Gʻaybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Moʻmin – falsafa fanlari doktori, 

dotsent; 

Oʻroqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Koʻchimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov Gʻaybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Togʻayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, Oʻzbekiston Respublikasida 
xizmat koʻrsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat Gʻaybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Joʻrayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom oʻgʻli — yuridik fanlar 
boʻyicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari boʻyicha falsafa doktori (PhD); 

Bobomurotova Latofat Elmurodovna — pedagogika 
fanlari boʻyicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport boʻyicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari 
doktori (PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, Oʻzbekiston milliy 
universiteti kafedra mudiri; 

Seitov Azamat Poʻlatovich – sotsiologiya fanlari 
doktori, professor, Oʻzbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, Oʻzbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Boʻtayev Usmonjon Xayrullayevich –siyosiy fanlar 
doktori, dotsent, Oʻzbekiston milliy universiteti 
kafedra mudiri. 

ОАK Roʻyxati 

boʻyicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar roʻyxatiga kiritilgan. 

Bogʻlanish uchun telefon: 

(99) 602-09-84 (telegram). 

Kirish. Har qanday janrning oʻziga xos jihati uning tarixiy rivojlanishida shakllanadi. 

Feleton janri ham shunday murakkab jarayonlar asosida rivojlanib, shakllanib bugungi 

kungacha yetib keldi. 

Feletonning janr xususiyatlari haqida qator ilmiy qarashlar mavjud, shunga 

qaramasdan, janrning asosiy xususiyatlari asosida shakllangan umumiy nazariy qarashlar 

ancha kam. Maqolaning maqsadi ilmiy qarashlardan umumlashmalar ishlab chiqqan holda 

xulosa chiqarish. 

Adabiyotlar tahlili va metodologiya. Feleton badiiy-publitsistik janr hisoblanadi va 

jurnalistika janrlari orasida oʻz oʻrniga, uslubiga ega hisoblanadi. Bu janrning asosiy vazifasi 

jamiyat hayotining ijtimoiy-siyosiy, iqtisodiy-ishlab chiqarish va madaniy-maʼnaviy hayotining 

barcha tomonlarini qamrab olgan holda oʻzida aks ettirish, bu sohalarda uchrab turgan 

kamchiliklar, ijtimoiy illatlarni ochib berish, tanqid qilish orqali ular haqida jamoatchilik fikrini 

uygʻotish va buning natijasida bu kamchiliklarni bartaraf etishga erishish, yaʼni jamiyat 

hayotining rivojlanishiga hissa qoʻshish hisoblanadi. Feletonning jurnalistikaning boshqa 

janrlaridan farqi uning satirik publitsistika qonuniyatlariga asoslanishi, yaʼni ijtimoiy kulgi, 

satira va yumor vositalariga tayanishidir. D.Rozental feletonning xususiyatlariga eʼtibor berish 

bilan birga bu janrning boshqalardan farqi tilida ekanligini ham taʼkidlaydi: “Ogʻir tilda yozilgan 

https://doi.org/10.47390/SPR1342V5SI9Y2025N57

maqola, bu shunchaki maqola, garchi u yomon boʻlsa ham. Jozibasiz til bilan yozilgan feleton 

umuman feleton emas” [1]. 

Shunday ekan, feletonning tili, til unsurlaridan foydalanishda jurnalistdan katta tajriba 

va mahorat talab etadi. Shuning uchun ham barcha jurnalistlar feleton yozishga jurʼat 

etavermaydi. Mashhur yozuvchi A.Qodiriy ijtimoiy kulgiga asoslangan satirik tanqidga yuksak 

baho beradi va uni “Umr boʻyi uchadigan burgut... tursiqqa yaramaydigan ojiz, hasadgoʻy 

mangur, shunga oʻxshash unsurlar unga xos”[2] deb taʼkidlagan edi. Shunday ekan, feleton 

ijtimoiy-estetik tanqid vazifasini bajaradigan dolzarb, taʼsirchan matbuot materiali, satirik va 

badiiy-publitsistik janr hisoblanadi. U oʻz vazifasi jihatidan adabiyotning satirik hikoyasiga 

yaqin boʻlsa-da, maqsadi boʻyicha jurnalistik xulosasi bilan undan farq qiladi. Aniqroq qilib 

aytganda, feleton satirik adabiyot vositalariga asoslanadigan, ulardan keng tarzda 

foydalanadigan matbuot materialidir. 

I.M.Shatunovskiy quyidagi fikrni bildiradi: “Jurnalistning mahoratini talab qiladigan 

murakkab janr. Mening fikrimcha satirik janrga hamma ham qoʻl ura olmaydi. Kimlardir 

muammolarni koʻrib, sezib, oʻzining tabiiy isteʼdodi bilan ularni masxaralash, ularning ustidan 

kulish mumkinligini tushunadi. Ularning feletonlari yengil, oʻqish uchun oson boʻlib keladi. Agar 

muallif adabiy isteʼdodga ega boʻlsa unda feletonlari ham salmoqli, muammoga konstruktiv 

yondashuv bilan kirishadi” [3]. 

Muhokama va natijalar. Feletonda ortiqcha tasvirlash boʻlmaydi. “Original adabiy 

shakl — bu talab, usiz feletonda feletonchi ham boʻlmaydi. Feleton — adabiy-operativ 

maqsadlar uchun boshqa janrlarning usullari va tamoyillarini oʻz ichiga qamrab oluvchi janr 

hisoblanadi. Lekin qamrab olish mexanik boʻlmasligi kerak”[4]. 

Feleton oʻz oldiga qoʻygan maqsad va vazifalariga koʻra ikki xil — maʼlum bir faktga 

asoslangan yoki umumiy feleton boʻlishi mumkin. Aniq faktga asoslangan feleton hayotdan 

olingan aniq faktlar, maʼlum bir odamlarning ijtimoiy kamchiliklari, ichki kamchiliklari haqida 

yoziladi. Umumiy feleton esa hayotdagi muayyan ijtimoiy illat, kamchilik va muammolar satirik 

usulda yoziladi. Ikkala feletonga ham qoʻyiladigan talab jamiyat uchun muhim boʻlgan fakt, 

masala va muammolarni koʻtarib chiqish va ular boʻyicha jamoatchilik fikrini uygʻotish 

hisoblanadi. 

A.K.Bobkovning “Gazeta janrlari” nomli kitobida feletonlar quyidagi turlarga boʻlib 

oʻrganiladi: Feleton gazeta publitsistikasi uchun xos boʻlgan hodisalar yaʼni qisqalik, koʻzga 

tashlanish, tezkor xabar berish, tahlil, muammoni oʻrganish, obrazlilik, tipiklashtirish, adabiy 

ishlov berishni oʻz ichiga olgan. Janr ichidan muammoli feletonni ajratib koʻrsatish mumkin. 

Uning asosida kundalik, keskin muammo olinadi. Tanqidiy feleton, bunda kamchiliklarni oladi, 

ularni grotesk, giperbola metodlari bilan tanqid qiladi. Yaxshi feletonni taʼkidlash mumkin. 

Uning asosiy “yaxshi” faktlari olinadi, bunda axloq meʼyorlariga, inson etikasiga zid boʻlgan 

xatti-harakatlarni qiladigan insonlar obraz qilib olinadi [5].  

Oʻzbek feletonchiligida ham bir qator tematik feletonlarni uchratishimiz mumkin. Misol 

tariqasida, Furqatning “Hind nayrangbozi Yorkentda,“ A. Qodiriyning “Toshkent boʻylari,“ 

“Eshonlarimiz” nomli feletonlarini aniq faktga asoslangan feletonlar qatoriga kiritishimiz 

mumkin, “Kalvak maxzumning xotira daftaridan,“ “Toshpoʻlat tajang nima deydi?” nomli 

feletonlari, A. Qahhorning “Quyushqon” feletoni esa umumiy feletonlar qatoriga kiradi. 

Feletonni shakli jihatidan kichik va oddiy feletonlarga boʻlish mumkin. Kichik 

feltonlarda turmushning nisbatan katta ahamiyatga ega boʻlmagan maʼlum bir fakt, kamchilik, 

muammolar koʻtarib chiqiladi. “Feleton” ruknasi ostida beriladigan oddiy feletonda esa jamiyat 

uchun muhim boʻlgan voqea, hodisa, muammo oʻz aksini topadi. 

Publitsistik feleton ham shu janrning eng koʻp uchraydigan turlaridan biri hisoblanadi. 

Publitsistik feletonlarda fakt, muammo, undan kelib chiqadigan ijtimoiy xulosa ustuvor boʻladi, 

bu turdagi feletonlarda belletristik elementlar cheklangan boʻladi. Publitsistik feletonning 

asosiy maqsadi hayotda uchraydigan illatlar, kamchiliklarni aniq yoki umumlashtirilgan holda 

ochib berish va jamoatchilikka taqdim etish hisoblanadi. Bunday feletonlar koʻproq maqola 

yoʻnalishida yoziladi, lekin faktlar, voqealarni tahlil qilishda satira va yumor elementlari keng 

tarzda qoʻllaniladi. Oʻzbek matbuoti tarixida koʻplab publitsistik feletonlar uchraydi. 

A.Qodiriyning “Kelinni kelganda koʻr, sepini yoyganda koʻr,“ A.Avloniyning “Madaniyat 

toʻlqinlari,“ “Hifzi lison,“ H.Niyoziyning “Faqirlik nedan hosil oʻlur?,“ A.Qahhorning “Oʻzing shifo 

ber,“ Gʻafur Gʻulomning “Ish qopi bilan, gap qofiyasi bilan” kabi feletonlari, K.Aliyevning bir 

qator feletonlari shular jumlasidandir. 

Shunday boʻlsa-da, olimlar orasida oʻtgan asrning yigirmanchi yillaridayoq janrning 

satirik janrlar qatoriga kirishi yoki uning doirasidan chiqib ketishi haqida bahsli fikrlar koʻp 

boʻlgan. Ayniqsa, Ya.Shafir feleton bilan satiraning bir-biriga oʻxshamasligini taʼkidlaydi [6]. 

A.D.Zaslavskiy esa feletonni toʻliq ravishda satirik janrlar qatoriga kiritadi va mana bu fikrni 

bildiradi: “Satirik publitsistika janri oʻzining asosiy maqsadini satira va yumor vositalari yaʼni 

voqeani tahlil qilish va tipiklashtirish asosida amalga oshiradi” [7]. 

I.Gruzdev mana bu fikrni bildiradi: “Feletonning maqsadi faktlarni tipiklashtirish, 

umumlashtirish, unga ishlov berib ijtimoiy hodisa shakliga keltirish hisoblanadi”[8]. D. 

Zaslavskiy esa “Feletondagi asosiy kurash... Ideal feleton juda sodda va obrazlilik toʻlaligicha 

siyosiy maqsadga boʻysunishi kerak. Rassom juda asta-sekin harakat qiladi, asta-sekinlik 

publitsist uchun “zahar” hisoblanadi” [9] deb taʼkidlaydi. 

Feletonda asosiy oʻrinda muallif bahosi hisoblanadi. Feletonchi har bir fikrini, bahosini 

taroziga solishi kerak. 

Feletonning muvaffaqiyatli chiqishida faktlarni umumlashtirish ham muhim 

hisoblanadi. Feletonda salbiy faktlar umumlashtiriladi. Shu bilan birga salbiy faktlarning ichki 

mazmuni ochib beriladi. 

Koʻpchilik jurnalistlar feleton yozish uchun katta faktlar kerak deb taʼkidlaydilar, lekin 

kundalik faktlar ham feletonning obyektiga aylanishi mumkin. Lekin buning uchun oʻsha 

faktlarning ruhiy taʼsir etuvchi tomonlarini payqash kerak boʻladi. 

Feleton uchun faktlarni protokol tarzida aks ettirish salbiy taʼsir koʻrsatadi. Feletonda 

satirik tipologizatsiya ustunlik qiladi. 

Jamiyatda oʻzining axloqiy xatti-harakatlari bilan koʻzga tushgan odamning satirik 

obrazini yaratish auditoriyaga katta taʼsir etadi. Feleton orqali yomon hodisalar, klassik 

personaj qahramonining salbiy tomonlarini ochib berish ham mumkin. 

Feletonda haqiqat bilan ijodkorlik yonma-yon yuradi. Voqeaning detalini, uning 

mazmunini ochib beradigan badiiy detallardan foydalanish kerak. Feletonchi asosida yotgan 

dialoglar, sahnalarni oʻylab topadi. Feleton kundalik, xat koʻrinishida boʻlishi mumkin. 

Feletonda obrazli til zarur. Uning tili aniq boʻlishi kerak. 

Feletonda gazeta janrlari uchun xos boʻlgan xususiyatlar: qisqalik, tezkor xabar berish, 

tahlil, muammolar tahlili, obrazlilik. Feletonning turlari sifatida muammoli feletonni qayd etish 

mumkin. Uning asosida kundalik, keskin muammolar yotadi. Tanqidiy feletonda muallif 

kamchiliklarni oʻrganib borish davomida ularni giperbola usullari yordamida tanqid qiladi. Shu 

bilan ijobiy feletonni ham taʼkidlash mumkin. Buning zamirida ijobiy faktlar yotadi. 

Feletonning ocherkdan farqi shundaki, feletonda satirik asos ustunlik qiladi. Qadimdan 

mutaxassislar feletonga mos keladigan yoki toʻgʻri kelmaydigan faktlar yoʻq degan fikr mavjud. 

Publitsist muammoni yoritish uchun faktlarning oʻziga xos tahliliga eʼtibor qaratadi. 

Feletonning voqealarni umumlashtiruvchi va xoʻjalik-iqtisodiy feleton turlari mavjud. 

Umumlashtiruvchi feletonlarda bir nechta faktlar boʻladi. Bunday turdagi feletonlarni “feleton-

montaj,“ “feleton-revyu” deb atashadi. 

Xulosa. Bu janr transformatsiyaga uchrab bormoqda. M.E.Vilenskiy feleton janri bugungi 

kundagi salbiy faktlar va hodisalarning komik asosini ochib beradi deb taʼkidlagan [10]. 

Shunday ekan, bugungi zamon feletoni koʻp hollarda jamiyatning rivojlanish jarayonlari 

bilan toʻliq bogʻliq. Zamonaviy feletonlarda jamoatchilik uchun ahamiyatli boʻlgan voqea yoki 

faktlar oʻquvchilarning eʼtiborini jalb qilish uchun yoritiladi. Nuqson va kamchiliklar oddiy 

tanqid bilan berilmaydi, mualliflar muayyan muammo yoki vaziyatning aniq aybdor 

shaxslarning xatti-harakatlarini ochib berishga harakat qiladilar. 

